
PRIMAVERA 

 

 

Sentu ‘nta l’aria nu scrusciu ‘nzocchè 

mi votu e mi giru e non sacciu chi è 

fogghi e fugghiaci si tiranu ‘nto ventu 

girannu e girannu nun ci faci aviri abbentu. 

 

Sugnu ‘ncampagna e li guardu passari 

un gruppu d’aceddi li vidu cantari 

arrestu ‘ncantatu di disegni chi fannu 

sicuru è un parrai chiddu chi jannu. 

 

Sentu ‘nta l’aria nu scrusciu ‘nzocchè 

forsi è u cielu chi cerca u so re 

cu bula cchiù vautu pigghia a curuna 

sulu accussì u postu si duna. 

 

In primavera l’animali si junciunu 

e ‘menzu o virdi pari chi si cuntunu 

chi jocu focu di milli coluri 

lu suli varda lu ballu di li ciuri. 

 

Sangu di sudda e sinapi d’oru 

jancu di cirasi chi l’occhi allampa 

ciuri di burraina di scura notti 

pestricu ‘i rosa ca facci accarizza. 

 

Chi va circannu d’autri cosi pazzi 

chistu t’abbasta e t’allarga lu cori 

l’amuri è na catina chi si rumpi 

quannu nun tu spetti arriva e tumpi. 


